
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2014 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ  ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ ԴԵԿՏԵՄԲԵՐԻ 19-ի ԹԻՎ 1414-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ  ԱՊՐԻԼԻ 18-Ի ԹԻՎ 441 ՈՐՈՇՄԱՄԲ ՀԱՍՏԱՏՎԱԾ ՏԵԽՆԻԿԱԿԱՆ ԲՆՈՒԹԱԳՐԵՐԻ ՊԱՐԱՄԵՏՐԵՐԻՑ ՏԱՐԲԵՐՎՈՂ ՏԵԽՆԻԿԱԿԱՆ ԲՆՈՒԹԱԳՐԵՐՈՎ ԵՎ (ԿԱՄ) ԴՐԱ ՀԱՄԱՁԱՅՆ ՍԱՀՄԱՆՎԱԾ ԱՌԱՎԵԼԱԳՈՒՅՆ ԳՆԵՐԸ ԳԵՐԱԶԱՆՑՈՂ ԳՆԵՐՈՎ ԱՊՐԱՆՔԱՏԵՍԱԿՆԵՐ ՁԵՌՔ ԲԵՐԵԼՈՒ ԹՈՒՅԼՏՎՈՒԹՅՈՒՆ ՏԱԼՈՒ ՄԱՍԻՆ ՈՐՈՇՄԱՆ ԸՆԴՈՒՆՄԱՆ

            1. Ընթացիկ իրավիճակը և իրավական ակտի ընդունման անհրաժեշտությունը. 
       Կենսաչափական կողմնորոշիչներ պարունակող էլեկտրոնային  անձնագրերի բլանկների և նույնականացման պլաստիկ քարտերի տպագրության, մատակարարման և դրա դիմաց վճարման հարաբերությունները կարգավորվում են  ՀՀ ոստիկանության, «Էլեկտրոնային կառավարման ենթակառուցվածքների ներդրման գրասենյակ» ՓԲԸ-ի և լեհական «ՊՎՊՎ» ԲԸ-ի միջև 2011թ.-ի հուլիսի 28-ին եռակողմ կնքված  №  ԱՇՁԲ -10/53 պայմանագրով և դրա 06.03.2012թ.-ի № 1 և 01.12.2012թ.-ի № 2 լրացուցիչ համաձայնագրերով:

          Պայմանագրի 4.1.1 կետի համաձայն մատակարարին վճարումները կատարվում են  «տվյալ տարվա համար նախատեսված չափաքանակի  իրացումից փաստացի գոյացած ֆինանսական միջոցներից»:
           Նոր անձնագրային համակարգի ներդրման օրվանից` 2012 թ.-ի հունիսի 1-ից մինչև 2014 թ-ի  հունվարի 1-ը ընկած ժամանակահատվածում  կենսաչափական կողմնորոշիչներ պարունակող էլեկտրոնային անձնագրերի և նույնականացման քարտերի տրամադման համար ՀՀ պետական բյուջե փաստացի  գանձված  պետական տուրքի գումարները կազմել են՝ 

· 2012 թ.-ին` 194.5 մլն. դրամ, որից կենսաչափական էլեկտրոնային անձնագրերի տրամադրման գծով` 37.7 մլն. դրամ իսկ նույնականացման քարտերի գծով` 156.8 մլն. դրամ,

· 2013 թ.-ին`  203.0 մլն. դրամ, որից կենսաչափական էլեկտրոնային անձնագրերի գծով` 89.4  մլն. դրամ,  նույնականացման քարտերի գծով` 113.6  մլն. դրամ: 
Ընդամենը`   397.5 մլն. դրամ:

         Համակարգի ներդրման օրվանից առայսօր ոստիկանությանը  ներկայացված հարկային հաշիվներով, 01.06.2012 թ. - 31.12.2013 թ. ժամանակահատվածում փաստացի իրացված անձնագրերի և քարտերի համար  վճարման ենթակա գումարը կազմում է  373.3 մլն. դրամ, որից վճարվել  է  254.8 մլն. դրամը (108.4 մլն. դրամը` ոստիկանության «Հասարակական կարգի պահպանության ապահովում» ծրագրի 2013թ.-ի ներքին հոդվածային վերաբաշխումների  իսկ 146.4 մլն. դրամը`  ՀՀ կառավարության 14.11.2013թ. 1234-Ն որոշմամբ կառավարության պահուստային ֆոնդից հատկացված միջոցների հաշվին):  

         Տարբերությունը գումարով`  118.5 մլն. դրամ, 2013թ.-ի տարեվերջին և ս/թ հունվարին ներկայցված հաշվիների և հանձնման-ընդունման  արձանագրությունների հիման վրա  ենթակա է վճարման: 
        Անհրաժեշտ է ընդունել այն փաստը, որ  պետական տուրքի գումարները մուտքագրվել են  ՀՀ 2013թ. պետական բյուջե, սակայն վճարումն իրականացվելու է 2014թ. և այս պարագայում  ՀՀ Ֆինանսների նախարարության 21.02.2014թ. թիվ 1/4.1-4/2570-14  գրությամբ առաջարկված «ծախսերի և եկամուտների ավելացում» տարբերակն անընդունելի է:
 
          Նախագծի ընդունումը պայմանավորված է կենսաչափական կողմնորոշիչներ պարունակող էլեկտրոնային  անձնագրերի և նույնականացման քարտերի  2013թ. 2-րդ կիսամյակի իրացման գծով առկա 118494.9 հազ. դրամի պարտավորությունը կատարելու համար միջոցներ նախատեսելու հանգամանքով։ 
       2. Առաջարկվող կարգավորման  բնույթը. 
        Նախագծով նախատեսվում է վճարման ենթակա գումարի հատկացումը պայմանագրով սահմանված կարգով կատարել անձնագրերի և քարտերի իրացումից պետական բյուջե 2013թ.-ին փաստացի մուտքագրված տուրքերի գումարների հաշվին, նկատի ունենալով, որ ոստիկանության ընթացիկ տարվա բյուջեն այդպիսի հնարավորություն չունի (ոստիկանության  2014 թ-ի բյուջետային հատկացումները, առանց աշխատավարձի և դրան հավասարեցված վճարումների, նախորդ տարվա` 2013թ.-ի համեմատությամբ ըստ էության պահպանել է նույն մակարդակը (նվազումը էական մեծություն չի կազմում) հանվել է սովորական անձնագրերի բլանկների տպագրության գումարը՝ 173.6 մլն. դրամ, բացի այդ ներքին գործուղումների օրապահիկի և գիշերավարձերի չափերի բարձրացան պայմաններում անփոփոխ է մնացել ներքին գործուղման ծախսերը և այլն): 
      3. Նախագծերի մշակման գործընթացում ներգրավված ինստիտուտները, անձինք և նրանց դիրքորոշումը.
       Նախագիծը մշակվել է ՀՀ ոստիկանության անձնագրային և վիզաների, ֆինանսաբյուջետային, իրավաբանական վարչությունների կողմից։

   4. Ակնկալվող արդյունքը. 
       Նախագծի ընդունման արդյունքում  կապահովվի  2013թ. 2-րդ կիսամյակում փաստացի իրացված կենսաչափական  կողմնորոշիչներ պարունակող  էլեկտրոնային անձնագրերի և նույնականացման քարտերի դիմաց «Լեհական արժեթղթերի արտադրամաս ՊՎՊՎ» բաժնետիրական ընկերության հայաստանյան մասնաճյուղի նկատմամբ առկա պարտավորության կատարումը։

                                                      ՀՀ  ոստիկանություն
                                                            Տ Ե Ղ Ե Կ Ա Ն Ք

ՀՀ կառավարության որոշման ընդունմամբ այլ իրավական ակտերում փոփոխություններ կատարելու անհրաժեշտություն չի առաջանա:
ՀՀ ոստիկանություն
